[image: TFW_two_line_colour_positive_rgb]

Dyddiad cyhoeddi:  3 Medi 2025

Cais Rhyddid Gwybodaeth 187/25

Rydych chi wedi gofyn y canlynol i ni…

O dan Ddeddf Rhyddid Gwybodaeth 2000, hoffwn wneud cais am yr wybodaeth ganlynol ynghylch hyfforddiant gyrwyr ar gerbydau rheilffyrdd Class 756 sy'n cael eu gweithredu gan Trafnidiaeth Cymru:

• Deunyddiau Hyfforddi a Meysydd Llafur:
 Copi o'r deunyddiau hyfforddi neu'r cwricwlwm a ddefnyddir i hyfforddi gyrwyr ar y System Rheoli Trenau (TCMS) mewn unedau Class 756.

• Defnydd o TCMS o ddydd i ddydd:
Gwybodaeth am sut mae gyrwyr yn cael eu hyfforddi i ddefnyddio TCMS yn eu gwaith o ddydd i ddydd. Dylai hyn gynnwys tasgau fel:

- Tanio a chychwyn TCMS.

- Rhyngweithio ag unrhyw sgriniau cyffwrdd neu gydrannau HMI.

- Sut mae'r system yn helpu i baratoi trenau a'r ffordd maen nhw’n gweithio wrth gael eu defnyddio.

• Cyhoeddiadau Ar y Trên:
Manylion penodol ynghylch sut mae gyrwyr yn defnyddio TCMS i wneud y canlynol:

- Sefydlu neu ysgogi cyhoeddiadau awtomatig neu rai a wneir ar y pryd ar y trên.

- Dewis gwybodaeth am leoliad neu arddangosfeydd gwybodaeth i deithwyr (PIS).

- Unrhyw ragosodiadau neu wybodaeth y mae’n rhaid i’r gyrrwr ei mewnbynnu ei hun yn ystod y gwasanaeth neu cyn y gwasanaeth.

• Archwiliadau Cymhwysedd neu Asesu:
Gwybodaeth am sut mae cymhwysedd gyrwyr wrth weithredu TCMS ar unedau Class 756 yn cael ei asesu. Dylai hyn gynnwys:

- Unrhyw werthusiadau ymarferol, rhestrau gwirio, neu asesiadau ffurfiol.

- Sylw penodol i sut mae profion brecio yn cael eu cynnal a'u hasesu drwy TCMS neu unrhyw systemau cysylltiedig.

- Pa mor aml mae hyfforddiant gloywi neu ailasesiadau yn cael eu cynnal.

YMATEB
Gweler y dogfennau wedi’u hatodi sy’n berthnasol i’ch cais. Mae gwybodaeth nad yw'n berthnasol i'ch cais, a gwybodaeth sydd wedi'i hesemptio yn rhinwedd yr esemptiadau canlynol, wedi’i hepgor o’r dogfennau hyn –

Adran 38 – Iechyd a Diogelwch
Adran 40 – Diogelu Data
Adran 43(2) – Buddiannau Masnachol

Mae Adrannau 38 a 43 yn esemptiadau amodol sy’n seiliedig ar achosi niwed, sy’n mynnu bod yr awdurdod yn ystyried y budd i'r cyhoedd o ddatgelu.
Adran 38
Ffactorau sy'n Ffafrio Datgelu
Byddai datgelu’r wybodaeth hon yn hybu bod yn agored ac yn dryloyw, a gallai gyfrannu at drafodaeth gyhoeddus.
Ffactorau sy'n Ffafrio Peidio â Datgelu
Mae’n rhaid i TrC ystyried iechyd a diogelwch ei staff, cwsmeriaid a’r gymuned ehangach. Gallai rhyddhau'r wybodaeth hon i'r cyhoedd ddatgelu'r wybodaeth sydd ei hangen ar unigolion sydd â bwriadau ysgeler i symud trên a pheryglu iechyd a diogelwch y cyhoedd a staff TrC.

Prawf Cydbwyso

Mae’n rhaid i TrC ystyried iechyd a diogelwch ei staff, cwsmeriaid a’r gymuned ehangach. Gallai rhyddhau'r wybodaeth hon i'r cyhoedd ddatgelu'r wybodaeth sydd ei hangen ar unigolion sydd â bwriadau ysgeler i beryglu iechyd a diogelwch y cyhoedd a staff TrC.

At ei gilydd, mae’n rhaid i TrC ddiogelu a blaenoriaethu iechyd a diogelwch ei staff a'r gymuned, ac felly mae'r cydbwysedd yn yr achos hwn o blaid peidio â datgelu.

Adran 43 

Mae llawer o'r wybodaeth sydd wedi’i hepgor yn ymwneud ag eiconau a gwybodaeth weithredol sy'n benodol i Stadler.

Ffactorau sy'n ffafrio datgelu

Yn yr un modd ag Adran 38, mae Trafnidiaeth Cymru wedi ymrwymo i fod yn dryloyw.
Ffactorau sy'n Ffafrio Peidio â Datgelu
O dan Ddeddf Rhyddid Gwybodaeth 2000, mae esemptiad buddiant masnachol Adran 43 (2) yn datgan bod gwybodaeth yn wybodaeth esempt os byddai ei datgelu o dan y Ddeddf Rhyddid Gwybodaeth yn niweidio buddiannau masnachol unrhyw berson, neu’n debygol o wneud hynny.
Nid yw datgelu mewn ymateb i Gais Rhyddid Gwybodaeth yn ddatgeliad dim ond i’r unigolyn sy’n gwneud cais am yr wybodaeth – mae’n ddatganiad i’r cyhoedd. Byddai datgelu’r manylion hyn i’r cyhoedd yn debygol o niweidio buddiannau masnachol Stadler.
Prawf Cydbwyso
Cyn penderfynu pa un o’r dadleuon hyn sydd fwyaf argyhoeddiadol, mae angen cynnal prawf cydbwyso.
Yn yr achos hwn, y ffactor allweddol sy’n ffafrio peidio â datgelu yw buddiannau masnachol Stadler, ac mae angen pwyso a mesur hyn yn erbyn y ffactor allweddol sy’n ffafrio datgelu, sy’n ymwneud â thryloywder.
Derbynnir bod atebolrwydd a dangos tryloywder yn ffactor cryf sy’n ffafrio datgelu. Serch hynny, rydym wedi penderfynu bod rhaid rhoi mwy o bwys ar ddiogelu buddiannau masnachol Stadler yn yr achos hwn.
Byddai rhyddhau'r wybodaeth y gofynnwyd amdani o anfantais i Stadler pe bai cystadleuwyr yn ei gweld, gan effeithio ar eu gallu i gystadlu'n deg yn y farchnad.
Adran 40(2) – Gwybodaeth Bersonol

O dan yr esemptiad hwn, ni ddylid datgelu data personol pe byddai hyn yn mynd yn groes i’r egwyddorion diogelu data.

Diffinnir data personol gan y Rheoliad Cyffredinol ar Ddiogelu Data (GDPR) fel a ganlyn - 

 “Mae 'data personol' yn golygu unrhyw wybodaeth sy’n ymwneud â bod dynol a gaiff ei adnabod neu y gellir ei adnabod (‘gwrthrych y data.’); ystyr bod dynol y gellir ei adnabod yw un y gellir ei adnabod, yn uniongyrchol neu’n anuniongyrchol, yn benodol drwy gyfeirio at fanylion adnabod fel enw, rhif adnabod, data lleoliad, manylion adnabod ar-lein neu un neu fwy o ffactorau sy’n benodol i hunaniaeth ffisegol, ffisiolegol, genetig, meddyliol, economaidd, diwylliannol neu gymdeithasol y bod dynol dan sylw”.

Mae canllawiau Swyddfa'r Comisiynydd Gwybodaeth yn datgan y canlynol –

Pan fydd awdurdod cyhoeddus yn cael cais am wybodaeth sy’n ddata personol am ei weithwyr, rhaid iddo benderfynu a fyddai datgelu yn torri Egwyddor 1 y Ddeddf Diogelu Data – hynny yw, a fyddai datgelu’r wybodaeth yn weithred deg a chyfreithlon. Bydd p’un a yw’r datgeliad yn deg yn dibynnu ar nifer o ffactorau, gan gynnwys:
  a yw’n ddata personol sensitif;
  canlyniadau datgelu;
  disgwyliadau rhesymol y gweithwyr; a hefyd 
 a oes buddiant dilys gan y cyhoedd neu’r sawl sy’n gofyn am gael gweld yr wybodaeth a’r cydbwysedd rhwng hyn a hawliau a rhyddid gwrthrych y data.

Yn yr achos hwn, rydym wedi nodi bod yr enwau a'r llofnodion yn ddata personol AC y BYDDAI rhyddhau’r wybodaeth hon YN MYND yn groes i egwyddor gyntaf y Ddeddf Diogelu Data.

Mae’n bwysig cofio bod datgelu gwybodaeth bersonol o dan y Ddeddf Rhyddid Gwybodaeth yn gyfystyr â'r “byd yn gyffredinol”. 
Y cwestiwn allweddol wrth ddatgelu gwybodaeth bersonol yw beth fydd y niwed a fydd yn deillio o ddatgelu.

Ni fyddai gan yr unigolion dan sylw unrhyw ddisgwyliad y byddai’r wybodaeth hon yn cael ei rhyddhau i’r cyhoedd.
Gweler y nodiadau isod i'ch cynorthwyo ymhellach wrth edrych drwy'r dogfennau a ddarparwyd –
• Deunyddiau Hyfforddi a Meysydd Llafur:
Copi o'r deunyddiau hyfforddi neu'r cwricwlwm a ddefnyddir i hyfforddi gyrwyr ar y System Rheoli Trenau (TCMS) mewn unedau Class 756.
Mae'r Canllaw i Hwyluswyr ar y cwrs trosi ar gyfer Class 756 yn cynnwys y cwricwlwm ac esboniad o’r ffordd mae TCMS 756 yn gweithio. (Yn cynnwys)
• Defnydd o TCMS o ddydd i ddydd:
Gwybodaeth am sut mae gyrwyr yn cael eu hyfforddi i ddefnyddio TCMS yn eu gwaith o ddydd i ddydd. Dylai hyn gynnwys tasgau fel:
- Tanio a chychwyn TCMS.
Ddim wedi’i gynnwys yn yr hyfforddiant ar gyfer Class 756 – mae gan yrwyr y sgiliau hyn yn barod. 
- Rhyngweithio ag unrhyw sgriniau cyffwrdd neu gydrannau HMI.
‘Traction user guide’ – tudalennau 54-61
- Sut mae'r system yn helpu i baratoi trenau a'r ffordd maen nhw’n gweithio wrth gael eu defnyddio.
‘Traction user guide’ – tudalennau 54-61
• Cyhoeddiadau Ar y Trên:
Manylion penodol ynghylch sut mae gyrwyr yn defnyddio TCMS i wneud y canlynol:
- Sefydlu neu ysgogi cyhoeddiadau awtomatig neu rai a wneir ar y pryd ar y trên.
‘Traction user guide’ – tudalennau 54-61
- Dewis gwybodaeth am leoliad neu arddangosfeydd gwybodaeth i deithwyr (PIS).
‘Traction user guide’ – tudalennau 54-61
- Unrhyw ragosodiadau neu wybodaeth y mae’n rhaid i’r gyrrwr ei mewnbynnu ei hun yn ystod y gwasanaeth neu cyn y gwasanaeth.
‘Traction user guide’ – tudalennau 54-61
• Archwiliadau Cymhwysedd neu Asesu:
Gwybodaeth am sut mae cymhwysedd gyrwyr wrth weithredu TCMS ar unedau Class 756 yn cael ei asesu. Dylai hyn gynnwys: 
- Unrhyw werthusiadau ymarferol, rhestrau gwirio, neu asesiadau ffurfiol.
Papur Cwestiynau i Yrwyr unedau Class 756 (wedi'i gynnwys)
- Sylw penodol i sut mae profion brecio yn cael eu cynnal a'u hasesu drwy TCMS neu unrhyw systemau cysylltiedig.
‘Traction user guide’ – tudalen 58.
- Pa mor aml mae hyfforddiant gloywi neu ailasesiadau yn cael eu cynnal.
Mae Gyrwyr sydd newydd Gymhwyso (PQA) yn cael eu hailasesu ar weithrediadau llai effeithiol (degraded) yn ystod eu cylch o ddwy flynedd, gyda chofnodion personol yn cael eu cadw yn System Rheoli Cymhwysedd (CMS) TrC. 
Mae Gyrwyr Cymwysedig (y tu hwnt i PQA) yn cael eu hailasesu fel rhan o gylch tair blynedd.
Bydd pob gyrrwr yn cael ei gynnwys ar restr i gyflawni pob agwedd ar y gwaith o baratoi a thynnu trenau 756 o fewn cyfnod o 12 mis, er y bydd gyrwyr ar Linellau Craidd y Cymoedd fel arfer yn gweithredu'r 756 bron bob dydd pan fyddan nhw ar ddyletswydd. 





Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

